
ᑮᓇᐅᔭᖃᖅᑎᓯᑦᔪᑎᓄᑦ (ᐊᑭᑐᔫᑎᓄᑦ) 

ᐱᖁᔭᖅ, 2025-2026 

 

 

 

ᓇᓗᓇᐃᖅᓯᒪᔪᖅ 

 

ᑖᓐᓇ ᐱᖁᔭᒃᓴᖅ ᐊᖏᕈᑕᐅᓯᒪᔪᖅ ᓄᓇᕗᑦ 

ᒐᕙᒪᒃᑯᖏᓐᓄᑦ ᐋᖅᑭᓯᒪᓂᕆᓂᐊᖅᑕᖓᑕ 

ᐊᑭᑐᔫᑎᓄᑦ ᐊᑭᓕᐅᑎᖏᓐᓄᑦ 

ᑮᓇᐅᔭᓕᕆᓂᕐᒧᑦ ᐊᕐᕌᒍᑕᒫᖅᓯᐅᑏᑦ 

ᐃᓱᓕᕐᕕᖓ ᒫᑦᓯ 31, 2026. 

 

 

 
ᐅᓪᓗᖓ 

ᖃᐅᔨᒃᑲᐃᓂᐅᑉ 
ᓯᕗᓕᕐᒥᒃ 

ᐅᖃᓕᒫᖅᑕᐅᓂᖓ 
ᐊᐃᐸᖓᓂᑦ 

ᐅᖃᓕᒫᖅᑕᐅᓂᖓ 
ᑲᑎᒪᔨᕋᓛᖑᐃᓐᓇᖅᑐᑦ 

ᐅᓂᒃᑳᓕᐊᖏᑦ 
ᑲᑎᒪᔨᑐᐃᓐᓇᐃᑦ 

ᐅᓂᒃᑳᓕᐊᖏᑦ 
ᐱᖓᔪᐊᓂᒃ 

ᐅᖃᓕᒫᖅᑕᐅᓂᖓ 
ᐅᓪᓗᖓ 

ᐊᖏᖅᑕᐅᓂᖓ 
 

 

 

 

 

 

 

 

 

 

 

 

 

 

 

 

 

 

 

 

ᐄᕙ ᖃᒪᓂᖅ ᐋᕆᐊᒃ, C.M., O.Nu. 

ᑲᒥᓯᓇᖓ ᓄᓇᕗᑦ  

ᑮᓇᐅᔭᖃᖅᑎᑎᑦᔪᑎᓄᑦ (ᐊᑭᑐᔫᑎᓄᑦ) ᐱᖁᔭᖅ, 2025-2026 

 

ᐃᒪᐃᒻᒪᑦ ᑲᒥᓯᓇᐅᑉ ᓇᓗᓇᐃᖅᓯᒪᔭᖏᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ ᓇᓚᐅᑦᓵᑕᐅᓯᒪᔪᑦ 

ᐃᓚᒋᔭᐅᔪᓄᑦ ᐅᖃᐅᓯᐅᓚᐅᖅᑐᓂᑦ, ᑖᒃᑯᐊ ᖃᑦᓯᐅᓂᖏᓐᓂ ᐋᖅᑭᑕᐅᓯᒪᔪᓂᒃ ᑕᐃᑲᓂ 

ᓇᓗᓇᐃᖅᑕᐅᓯᒪᓂᖏᑦ ᐱᖁᔭᖅᑎᒍ ᐊᑐᕆᐊᖃᖅᑎᑕᐅᔪᖅ ᐊᑭᓕᕆᐊᓕᓐᓂᒃ ᐊᐅᓚᑕᐅᓂᖏᓐᓄᑦ 

ᐊᑭᓕᕋᑦᓴᖏᑕ ᓄᓇᕗᑦ ᒐᕙᒪᒃᑯᖏᓐᓄᑦ ᑮᓇᐅᔭᓕᕆᓂᕐᒧ ᐊᕐᕌᒍᑕᒫᑦᓯᐅᑎᑦ ᐃᓱᓕᕐᕕᖓ 

ᒫᑦᓯ 31, 2026; 

 

ᑕᐃᒪᐃᒻᒪᑦ, ᑲᒥᓯᓇ, ᑖᒃᓱᒪ ᐊᒻᒪᓗ ᐅᖃᐅᔾᔪᐃᒋᐊᖅᑎᐊ ᐊᖏᕈᑎᖃᕐᓗᑎᓪᓗ ᒪᓕᒐᓕᐅᕐᕕᖕᒥᒃ, 

ᐊᑐᓕᒃᑎᑕᐅᔪᑦ ᒪᓕᓪᓗᒋᑦ: 

 

ᑐᑭᖏᑦ 

1. ᑐᑭᖏᑕ ᐃᓚᖓ 1-ᒥᒃ ᑕᐃᑲᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᓗ ᐱᖁᔭᖓᓐᓂᑦ 

ᑐᕌᖓᔪᖅ ᑖᑦᓱᒧᖓ ᐱᖁᔭᕐᒥᒃ. 

 

ᑐᑦᓯᕋᐅᑏᑦ 

2. ᑖᓐᓇ ᐱᖁᔭᖅ ᑐᕌᖓᔪᑦ ᑖᒃᑯᓄᖓ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓐᓄᑦ ᐃᓱᓕᕐᕕᒃᓴᓕ 

ᒫᑦᓯ 31, 2026-ᒧᑦ. 

 

ᑮᓇᐅᔭᖃᖅᑎᓯᑦᔪᑎᒃᓴᑦ 

3. (1) ᐊᑭᓕᐅᑏᑦ ᐋᖅᑭᒃᑕᐅᔪᓐᓇᖅᑐᑦ ᐊᖏᕈᑎᐅᓯᒪᔪᑦ ᑕᐃᑲᙵ ᑮᓇᐅᔭᓕᕆᓂᕐᒧᑦ 

ᐊᐅᓚᑦᓯᓂᕐᓗ ᐱᖁᔭᖓᓐᓂᑦ, ᐱᔾᔪᑎᖏᓐᓄᑦ ᐊᒻᒪᓗ ᖃᑦᓯᐅᓂᖏᑦ ᐋᖅᑭᒃᓯᒪᓂᖏᑦ ᑕᐃᑲᓂ 

ᓇᓗᓇᐃᔭᐃᔾᔪᑎᓃᑦᑐᓂ. 

 

ᐊᖏᓂᖅᐹᖓᓐᓂ ᖃᑦᓯᐅᓂᖏᑦ ᑮᓇᐅᔭᑦ 

(2) ᑕᒪᒃᑭᕐᓗᒋᑦ ᖃᑦᓯᐅᓂᖏᑦ ᑮᓇᐅᔭᑦ ᐃᓘᓐᓇᖏᓐᓄᑦ ᐊᑭᓕᐅᑏᑦ  ᐋᖅᑭᒃᑕᐅᓯᒪᔪᑦ 

ᐊᖏᕈᑎᓂᒃ ᐱᖁᔭᐅᑉ ᐅᖓᑖᓅᖏᓪᓗᑎ $353,816,000. 

 

ᐃᓚᒋᐊᖅᑕᐅᔪᑦ ᑮᓇᐅᔭᖃᖅᑎᑦᑎᔾᔪᑎᑦ 

4. ᑖᒃᑯᐊ ᒪᓕᓪᓗᒋᑦ ᐃᓚᖓᓂ 36-ᒥᒃ ᐊᒻᒪᓗ 37-ᒥᒃ ᑖᒃᑯᓇᖓ ᑮᓇᐅᔭᓕᕆᓂᕐᒧᑦ 

ᐊᐅᓚᑦᓯᓂᕐᓗ ᐱᖁᔭᖓᓐᓂᑦ, ᐊᖏᕈᑎᓂᒃ ᑖᑦᓱᒪ ᐱᖁᔭᐅᑉ ᐋᖅᑭᑕᐅᓯᒪᔪᒥᑦ ᐊᑭᓕᐅᑎᓄᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᖃᑦᓯᐅᓂᖏᑦ ᓇᓗᓇᐃᖅᑕᐅᓯᒪᔪᑦ ᑮᓇᐅᔭᑦ ᑕᐃᑲᓂ ᓇᓗᓇᐃᔭᐃᔾᔪᑎᓂᒃ 

ᑖᒃᑯᐊ ᐃᓱᓕᕐᕕᒃᓴᓕ ᒫᑦᓯ 31, 2026. 

 

ᑮᓇᐅᔭᓕᕆᓂᖅ 

5. ᑮᓇᐅᔭᑦ ᖃᑦᓯᐅᓂᖏᑦ ᐊᑐᖅᑕᐅᓯᒪᔪᑦ ᑕᐃᑲᓂ ᐊᖏᕈᑎᓂᒃ ᐱᖁᔭᐅᑉ 

ᑮᓇᐅᔭᖁᑎᒋᔭᖏᓐᓄᑦ ᑎᑎᕋᖅᑕᐅᕙᓪᓕᐊᕙᑦᑐᑦ ᑖᒃᑯᓄᖓ ᑭᒃᑯᑐᐃᓐᓇᕐᓄᑦ 

ᑭᓇᐅᔾᔭᓵᖁᑎᖃᕐᕕᖓᓂᑦ ᑕᐃᑲᓂ ᐊᖏᕈᑕᐅᓯᒪᔪᓂᑦ ᐃᓚᖓᓂ 72-ᒥᒃ ᐊᒻᒪᓗ 73-ᒥᒃ ᑕᐃᑲᓂ 

ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᓗ ᐱᖁᔭᖓᓐᓂᑦ. 

ᐱᒋᐊᖅᑎᑕᐅᓂᖓ 

6. ᑖᓐᓇ ᐱᖁᔭᖅ ᐊᑐᓕᓐᓂᐊᖅᑐᖅ ᐄᐳᕆ 1, 2025. 

ᓇᓗᓇᐃᖅᑕᐅᓯᒪᓂᖏᑦ 

 

ᖃᑦᓯᐅᓂᖏᑦ ᑮᓇᐅᔭᖃᖅᑎᑦᑎᑦᔪᑎᒃᓴᕐᓄᑦ ᑖᒃᑯᓄᖓ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 

ᐃᓱᓕᒃᕕᒃᓴᓕ ᒫᑦᓯ 31, 2026 

 

 

ᓂᕈᐊᕐᓂ 2: ᐊᑭᑐᔫᑎᓄᑦ 

 

ᓈᓴᐅᑎᖓ. ᐱᑦᔪᑎᖓ  ᖃᑦᓯᐅᓂᖏ 

    

1. ᐊᓪᓚᕕᖓ ᒪᓕᒐᓕᐅᕐᕕᒥ $ 250,000 

2. ᑮᓇᐅᔭᓕᕆᔨᒃᑯᓐᓄᑦ (ᓄᓇᕗᒻᒥᑦ ᓯᓚᑦᑐᓴᕐᕕᑯᓐᓄᑦ)  $ 3,300,000 

3. ᒪᓕᒐᓕᕆᔨᒃᑯᓐᓄᑦ $ 6,945,000 

4. ᐃᓕᖅᑯᓯᓕᕆᔨᒃᑯᓐᓄᑦ $ 1,500,000 

5. ᐃᓕᓐᓂᐊᕐᓂᓕᕆᔨᒃᑯᓐᓄᑦ $ 56,050,000 

6. ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ $ 35,041,000  

7. ᐊᕙᑎᓕᕆᔨᒃᑯᓐᓄᑦ $ 6,400,000    

8. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᒃᓯᕋᑦᑎᒃᑯᓐᓄᑦ $ 102,229,000 

9. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ $ 29,930,000 

10. ᐃᓄᓕᕆᔨᒃᑯᓐᓄᑦ $ 2,400,000 

11. ᓄᓇᕘᒻᒥᑦ ᐃᓪᓗᓕᕆᔨᑦᔪᐊᑯᓐᓄᑦ $ 109,771,000 

    

ᑕᒪᒃᑭᕐᓗᒋᑦ ᐊᑭᑐᔫᑎᓄᑦ: $ 353,816,000 

    

ᑕᒪᒃᑭᕐᓗᒋᑦ ᐊᑭᑐᔪᑏᑦ ᑮᓇᐅᔭᖃᖅᑎᓯᑦᔪᑎᒃᓴᕐᓄᑦ: $ 353,816,000 

 


